
CONSTITUTIONAL COURT

Prishtiné, mé 11 gershor 2018
Nr. ref.: AGJ 1258/18

AKTGJYKIM

ne
rastin nr. KO12/18
Parashtrues

Albulena Haxhiu dhe 30 deputeté té tjeré té Kuvendit té Republikés sé
Kosovés

Vlerésimi i kushtetutshmeérisé sé Vendimit té Qeverisé sé Republikés sé
Kosovés, nr. 04/20, té 20 dhjetorit 2017

GJYKATA KUSHTETUESE E REPUBLIKES SE KOSOVES

e pérbéré nga:

Arta Rama-Hajrizi, kryetare

Ivan Cukalovié, zévendéskryetar

Altay Suroy, gjyqtar

Almiro Rodrigues, gjyqtar

Snezhana Botusharova, gjyqtare

Bekim Sejdiu, gjyqtar

Selvete Gérxhaliu-Krasniqi, gjyqtare dhe
Gresa Caka-Nimani, gjyqtare.

Parashtruesi i kérkesés

1. Kérkesa éshté dorézuar nga: Albulena Haxhiu, Glauk Konjufca, Visar Ymeri, Donika
Kadaj-Bujupi, Shqipe Pantina, Albin Kurti, Besa Baftiu, Rexhep Selimi, Ismail
Kurteshi, Dardan Sejdiu, Faton Topalli, Driton Caushi, Arbérie Nagavci, Fatmire
Mulhaxha-Kollgaku, Saranda Bogujevei, Sami Kurteshi, Adem Mikullovei, Dukagjin
Gorani, Fitore Pacolli-Dalipi, Sali Zyba, Shemsi Syla, Xhelal Sveqla, Liburn Aliu,
Drita Millaku, Sali Salihu, Arbér Rexhaj, Valon Ramadani, Ali Lajqi, Korab Sejdiu,
Ilir Deda dhe Vjosa Osmani-Sadriu (né tekstin e métejmeé: parashtruesit e kérkesés),

qeé té gjithé deputeté té Kuvendit té Republikés sé Kosovés (né tekstin e métejmeé:
Kuvendi).



2.

Parashtruesit e kérkesés kané autorizuar znj. Albulena Haxhiu qé t'i pérfagésojé ata
né Gjykatén Kushtetuese té Republikés sé Kosovés (né tekstin e métejmé: Gjykata).

Akti i kontestuar

3.

Parashtruesit e kérkesés kontestojné kushtetutshmériné e Vendimit té Qeverisé sé
Republikés sé Kosovés (né tekstin e métejmé: Qeveria), nr. 04/20, té 20 dhjetorit
2017.

Objekti i céshtjes

4.

Objekti i ¢éshtjes sé kérkesés éshté vlerésimi i kushtetutshmeérisé sé Vendimit té
Qeverisé nr. 04/20, pér té cilin parashtruesit e kérkesés pretendojné se nuk éshté né
pajtueshméri me nenet 3 [Barazia para Ligjit], 4 [Forma e Qeverisjes dhe Ndarja e
Pushtetit], 7 [Vlerat], 65 [Kompetencat e Kuvendit], 92 [Parimet e Pérgjithshme]
dhe 93 [Kompetencat e Qeverisé], té Kushtetutés sé Republikés sé Kosovés (né
tekstin e métejmeé: Kushtetuta).

Parashtruesit e kérkesés, gjithashtu, kérkojné nga Gjykata caktimin e masés sé
pérkohshme “me ané té sé cilés Vendimi nr. 04/20, i datés 20 dhjetor 2017 i
Qeverisé sé Republikés sé Kosovés nuk do zbatohej deri né marrjen e njé vendimi
meritor pér kété ¢éshtje”.

Baza juridike

6.

Kérkesa bazohet né nenet 113.2 (1) dhe 116.2 té Kushtetutés, né nenet 27, 29 dhe 30
té Ligjit nr. 03/L-121 pér Gjykatén Kushtetuese té Republikés sé Kosovés (né tekstin
e métejmé: Ligji) dhe né rregullat 29, 54 dhe 55 té Rregullores sé punés té Gjykatés
Kushtetuese té Republikés sé Kosovés (né tekstin e métejmé: Rregullorja e punés).

Procedura né Gjykaté

"

11.

ME 29 janar 2018, parashtruesit e kérkesés dorézuan kérkesén dhe autorizimin pér
pérfagésim té tyre né Gjykaté nga znj. Albulena Haxhiu.

Mé 30 janar 2018, Kryetarja e Gjykatés caktoi gjyqtarin Bekim Sejdiu gjyqtar
raportues dhe Kolegjin shqyrtues té pérbéré nga gjyqtarét: Snezhana Botusharova
(kryesuese), Selvete Gérxhaliu-Krasniqi dhe Gresa Caka-Nimani.

Mé 30 janar 2018, Gjykata njoftoi parashtruesit e kérkesés pér regjistrimin e
kérkesés.

Me 30 janar 2018, kérkesa iu komunikua zyrés sé Kryeministrit té Republikés sé
Kosovés (né tekstin e métejmé: Kryeministri) dhe u informuan se mund té paragesin
komentet e tyre né lidhje me kérkesén. Kérkesa iu komunikua edhe Kryetarit té
Kuvendit té Republikés sé Kosovés me udhézimin gé t'iu ofrohet mundésia té gjithé
deputetéve té Kuvendit pér té paraqgitur komentet e tyre.

ME 31 janar 2018, parashtruesit e kérkesés dorézuan numrat e letérnjoftimeve té tyre

dhe njé kopje té Vendimit té Agjencisé Kundér Korrupsionit pérkitazi me vendimin
e kontestuar.

Mé 6 shkurt 2018, Qeveria njoftoi se kishte nxjerré vendim pér pezullimin e
pérkohshém té vendimit té kontestuar té Qeverisé deri né marrjen e vendimit
pérfundimtar té Gjykatés pér kété ¢éshtje.

Mé 9 shkurt 2018, Zyra e Kryeministrit dorézoi né Gjykaté komentet pérkitazi me
pretendimet e ngritura né kérkese.

Mé 13 shkurt 2018, komentet e Kryeministrit iu komunikuan parashtruesve té
kérkesés dhe Kryetarit té Kuvendit, me udhézimin qé komentet t'u komunikohen té
gjithé deputetéve té Kuvendit.

Mé 15 shkurt 2018, parashtruesit e kérkesés dorézuan komentet e tyre pérkitazi me
komentet e Zyrés sé Kryeministrit.

Mé 16 shkurt 2018, Gjykata kérkoi nga Ministria e Financave sqarime shtesé
pérkitazi me ¢éshtje té implikimeve buxhetore té vendimit té kontestuar té Qeverise,
pasgyrimin dhe rishikimin e atyre implikimeve né buxhetin e vitit 2018 dhe nése ka
pasur praktiké té ngjashme né té kaluarén.

Meé 27 shkurt 2018, Ministria e Financave dorézoi sqarimet e saj né€ lidhje me pyetjet
e Gjykatés té 16 shkurtit 2018.

Mé 26 prill 2018, Gjykata ua dérgoi anétaréve te Forumit té Komisionit t€ Venecias
njé kérkesé me disa pyetje, pér analizé krahasimtare lidhur me kérkesén nén

shqyrtim.

Né té njéjtén dité, sqarimet e Ministrisé sé Financave iu komunikuan parashtruesve
té kérkesés. Po ashtu, komentet e Qeverisé pérkitazi me kérkesén Ko12/18; pérgjigjja
e parashtruesve te kérkesés pérkitazi me komentet e Qeverisé, dhe sqarimet e
Ministrisé sé Financave, iu komunikuan kétyre Komisioneve té Kuvendit, pér
komente eventuale: Komisionit pér Buxhet dhe Financa; Komisionit pér
Legjislacion, Mandate, Imunitete, Rregulloren e Kuvendit dhe Mbikéqgyrjen e
Agjencisé kundér Korrupsionit; dhe Komisionit pér Mbikéqgyrjen e Financave
Publike.

Komisionet e cekura mé lart nuk paragitén komente né Gjykaté, brenda afatit té
pércaktuar.

Meé 3 maj 2018, parashtruesit e kérkesés dorézuan komentet e tyre pérkitazi me
sqarimet e Ministrisé sé Financave.

Ndérmjet 2 dhe 23 majit 2018, Gjykata pranoi pérgjigjet ne pyetjet e parashtruara
pérmes Forumit té Komisionit té Venecias nga Gjykatat Kushtetuese té: Cekisé,
Austrisé, Magedonisé, Moldavisé, Bosnje dhe Hercegovinés, Suedisé, Letonisé,
Sllovakisé, Sllovenisé, Gjermanisé, Kroacisé dhe Luksemburgut.

Mé 29 maj 2018, Kolegji shqyrtues shqyrtoi raportin e Gjyqtarit raportues dhe i
rekomandoi Gjykatés pranueshmériné e kérkesés.

Té njéjtén dité, gjyqtarét Almiro Rodrigues dhe Gresa Caka-Nimani deklaruan se do
té paragesin mendime mospajtuese né pajtim me rregullin 57 (2) t€ Rregullores sé
punes.

Pérmbledhje e fakteve

MEé 20 dhjetor 2017, Qeveria e Republikés sé Kosovés mori Vendimin nr. 04/20 pér
ndryshimin dhe rritjen e pagés bruto té funksionaréve shtetéroré dhe té vartésve té
tyre, si né vijim: Kryeministrit dhe Zévendéskryeministrit, Ministrit dhe
Zeévendésministrit, Shefit té Stafit dhe Késhilltarit té Larté Politik té Kryeministrit,
Zévendésshefit té Stafit té Kryeministrit, qé njékohésisht éshté Késhilltar Politik i
Kryeministrit, shefit té Kabinetit té Kryeministrit, qé njékohésisht éshté Késhilltar
Politik i Kryeministrit, Késhilltarit Politik té Kryeministrit, Késhilltarit té Larté
Politik té Zévendéskryeministrit, Késhilltarit té Larté Politik té Ministrit, Késhilltarit
té Ministrit, Shefit té Protokollit té Kryeministrit, Shefit té Njésisé pér Siguri té
Kryeministrit, Zyrtarit té Larté té Protokollit, Asistentit té Larté t€ Kryeministrit,
Zyrtarit, Asistentit, Zyrtarit té Sigurimit, Shoferit, Truprojés sé Kryeministrit,
Zyrtarit té Larté dhe Asistentit té Larté té Zévendéskryeministrit, Zyrtarit té Larté
dhe Asistentit té Larté té Ministrit, Zyrtarit, Asistentit, Zyrtarit té Sigurimit, Shoferit,
Truprojés sé Ministrit, Sekretarit té€ Pérgjithshém né Zyrén e Kryeministrit, Drejtorit
té Zyrés Ligjore dhe Drejtorit té Sekretariatit Koordinues té Qeverisé,
koordinatoréve dhe udhéheqésve té divizioneve né Zyrén Ligjore, Sekretariatit
Koordinues té Qeverisé, Zyrés pér Komunikim Publik, Koordinatorit pér Integrim
Evropian dhe Shefit té Zyrés sé Sekretarit né Zyrén e Kryeministrit, zyrtaréve té larté
né Zyrén Ligjore, Sekretariatit Koordinues té Qeverisé, Zyrés pér Komunikim Publik,
zyrtaréve, menaxheréve dhe zyrtaréve ekzekutivé né Zyrén e Sekretarit té
Pérgjithshém, Zyrés Ligjore, Sekretariatit Koordinues té Qeverisé dhe Zyrés pér
Komunikim Publik.

Vendimi i Qeverisé nr. 04/20 hyri né fuqi né ditén e nénshkrimit dhe ishte nxjerré
me efekt prapaveprues me zbatim nga 1 dhjetori 2017.

Mé 22 dhjetor 2017, Kuvendi miratoi Ligjin nr. 06/L-020 pér Buxhetin e Republikés
sé Kosovés pér vitin 2018 (né tekstin e métejmeé: Ligji i Buxhetit 2018).

Mé 29 janar 2018, Agjencia Kundér Korrupsionit kishte nxjerré Opinion pérkitazi
me Vendimin, duke vlerésuar nése vendimi i kontestuar i Qeverisé bie ndesh me
dispozitat e Ligjit pér Parandalimin e Konfliktit té Interesit né Ushtrimin e
Funksionit Publik (Nr. 04/L-051).

Opinioni i lartpérmendur i Agjencisé Kundér Korrupsionit, né pjesén kryesore,
pércakton:

“Vendimi i Qeverisé 1 datés 20.12.2017 Nr. 04/20, nuk mund té cilésohet si
konflikt i interesit pér té gjithé ata té cilét jané pérfitues nga nxjerrja e kétij
vendimi. Konflikti i interesit éshté paraqitur tek zyrtarét e larté té cilét me votén
e tyre kane ndikuar qé Vendimi té jeté né interes té tyre per pérfitime personale.

Rrjedhimisht, Agjencia Kundér Korrupsionit, rastin né fjalé nuk e ka trajtuar
né aspekt té kompetenceés sé Qeverisé sé Republikés sé Kosovés, té drejtén apo jo
pér rritje té pagave pér até sektor, mirépo ¢éshtja éshté trajtuar vetém né aspekt



te procedurés dhe ményrés se nxjerrjes s¢ Vendimit, duke e vlerésuar késhtu me
konflikt té interesit vetém pjesén qé kané votuar, aprovuar dhe nénshkruar

Lisad

Pretendimet e parashtruesve

Parashtruesit e kérkesés pretendojné se vendimi i kontestuar shkel nenet 3 [Barazia
para Ligjit], 4 [Forma e Qeverisjes dhe Ndarja e Pushtetit], 7 [Vlerat], 65
[Kompetencat e Kuvendit], 92 [Parimet e Pérgjithshme] dhe 93 [Kompetencat e
Qeverisé] té Kushtetutés.

Parashtruesit e kérkesés potencojné se “fcfaktimi i pagave té funksionaréve
shtetéror té cilét paguhen nga Buxheti i Kosovés, né ¢do rast ulja dhe rritja e tyre,
éshté kompetencé e Kuvendit té Republikés sé Kosovés, e cila ushtrohet prima facie
pérmes miratimit té ligjit pér buxhetin [...]” duke pretenduar se né bazé té nenit 65
té Kushtetutés “miratimi i Buxhetit t¢ Republikes sé Kosovés éshté kompetence
ekskluzive e Kuvendit. Njé kompetencé e tillé e Kuvendit, nuk mund té ndahet,
kufizohet apo tjetérsohet pérmes ¢farédo vendimi té Qeverisé”.

Parashtruesit pohojné se “Kushtetuta e Kosovés, né kapitullin XII, pércakton
numerikisht institucionet e pavarura kushtetuese té cilave ju garantohet pavarésia
financiare, ku pérfshihet edhe pércaktimi i pagave té zyrtaréve té institucionit té
pavarur. Qeveria nuk éshté njéra nga kéto institucione té pavarura dhe e njéjta ka
karakter dhe funksion specifik i cili mbikéqyret nga Kuvendi dhe nuk ka pavarési
kushtetuese”.

Sa mé sipér, parashtruesit pretendojné se “ndryshimi i pagave té funksionaréve té
larté shtetéror éshté planifikim i cili duhet té parashihet né planifikimin e Buxhetit
pér vitin pérkatés i cili béhet nga ana e Qeverisé dhe dérgohet pér miratim né
Kuvend. Réndésia e kétij pozicioni interpretues béhet edhe mé e réndésishme né
rastet kur Qeveria vendos pér pagat e anétareéve té saj [...]. Asnjé Qeveri nuk mund
te behet bartése e kompetencés pér kompensimin e vetes né terma individual té
pageés pa kaluar népér vendimmarrje parlamentare”.

Parashtruesit po ashtu pohojné se rritja e pagave “afekton direkt Buxhetin e Kosovés
duke tejkaluar mjetet e ndara buxhetore pér pagat e funksionaréve publik té kétyre
institucioneve, sipas Ligjit pér Buxhetin [pér vitin 2018] dhe rrjedhimisht shkel
kompetencén e Kuvendit”. Parashtruesit shtojné se “as né Ligjin pér Buxhetin e
Republikes sé Kosovés 2017, as né até té vitit 2018, nuk ekziston asnjé normé apo
kod buxhetor” qé parashikon njé ngritje té tillé té pagave té kabinetit geveritar.

Pérkitazi me kompetencat e Qeverisé, parashtruesit pretendojné se “Neni 93.5 e
Kushtetutés [...] pércakton se Qeveria e Kosovés ka kompetencé té propozojé
Buxhetin e Republikés sé Kosovés. Kjo nénkupton gé Qeveria éshté kompetente
vetém te propozojé alokimin e Buxhetit té Kosovés dhe ndarjet buxhetore nga
Buxheti i Kosovés. [...] Prandaj, duke u bazuar né nenin 65.5 dhe 93.3 té
Kushtetutés, Kryeministri Haradinaj me vendimin e kontestuar ka shkelur
dispozitat kushtetuese duke vepruar jashté kompetencave té pérshkruara nga
Kushtetuta pér kété institucion”. '

Pér me tepér, parashtruesit pretendojné se ndryshimi i pagave pérbén “konflikt
interesi si standard i ndaluar né funksionimin e gqeverisé sipas parimit té
integritetit né njé shogeri demokratike”.

Duke iu referuar nenit 92.4 té Kushtetutés, parashtruesit e kérkesés pohojné se “né
kuptimin e funksionit té saj ekzekutiv, neni 92.4 perserit rolin e Qeverisé si njé
organ qé vendimet e saj i nxjerr né pérputhje me procedurén dhe detyrimet
substanciale té vendosura me Kushtetuté dhe ligje pérkatése.” Parashtruesit
pretendojné se neni 92.4 i Kushtetutés e autorizon Qeveriné gé té€ ndérhyjé né
procesin legjislativ me ané té propozimit té projektligjeve pér miratim né Kuvend,
por “Kuvendi i Kosovés nuk éshté i obliguar né asnjé ményré né propozimin e
Qeverisé dhe éshté né diskrecionin e kétij organi miratimi ose jo i njé projektligji”.

Parashtruesit pohojné se neni 93.4 i Kushtetutés autorizon Qeveriné pér té nxjerré
akte nénligjore dhe vendime pér té zbatuar ligjet e miratuara nga Kuvendi. Sipas
parashtruesve, “autorizimi pér té nxjerré akte nénligjore, megjithaté, kufizohet me
kéto kushte: a) qé akti nénligjor té rregullojé njé fushé juridike qé rregullohet
pérmes ligjit té nxjerré nga ana e Kuvendit, b) qé akti nénligjor té mos shkelé njé
ndalesé té véné nga ana e ligjit perkates; c) gé akti nénligjor té ndjek géllimin dhe
objektivat e ligjit dhe qé akti nénligjor pérkatés té jeté né pérputhje té ploté me
Kushtetutén; dhe d) qé akti nénligjor té keté karakter konkretizimi té normave
abstrakte té ligjit perkates”.

Sa i pérket pretendimit pér shkelje t€ nenit 4 [Forma e Qeverisjes dhe Ndarja e
Pushtetit] té Kushtetutés, parashtruesit citojné rastin KO98/11 té Gjykatés
Kushtetuese, duke sqaruar, ndér té tjera, se “Republika e Kosovés definohet nga
Kushtetuta e vet si Republiké demokratike e bazuar né parimin e ndarjes sé
pushteteve dhe kontrollit e balancimit né mes tyre. Ndarja e pushteteve éshté njera
prej bazave qé garanton funksionim demokratik té shtetit. Esenca e funksionimit
té pavarur dhe efektiv té kétyre degéve éshté imuniteti qé u éshté dhéné njerézve qé
i mishérojné keto pushtete”.

Né kété drejtim, parashtruesit pretendojné se “duke u bazuar né faktin gé Kuvendi
1 Kosovés éshté organ i cili ka kompetencé ekskluzive né miratimin e buxhetit dhe
pér mbikéqyrjen dhe kontrollin e Qeverisé, mund té konkludojmé gé Qeveria, me
rritjen e pagave né ményré té njeanshme dhe né menyré sektoriale, ka ndérhyré né
punén e Kuvendit duke shkelur dispozitat kushtetuese dhe ligjore té cilat rrjedhin
nga parimet dhe standardet kushtetuese né té cilat éshté bazuar Republika
demokratike e Kosovés. Kjo ngase, njé vendimmarrje e tille, pérbén situaté
papeérshtatshmerie kushtetuese sepse i mundéson anétaréve té Qeverisé
vendimmarrjen me géllim té vetém pérfitimin personal”.

Sa i pérket pretendimeve pér shkelje té nenit 3 [Barazia para Ligjit] dhe té nenit 7
[Vlerat] té Kushtetutés, parashtruesit pretendojné se, me ané té vendimit té
kontestuar té Qeverisé, “funksionaréve té larté té Qeverisé si dhe vartésve té tyre u
mundeésohet pagé mé e favorshme se ¢do qytetari tjetér né Kosové, gjé qé nuk do té
ishte né pérputhje me parimet kushtetuese té vendosura né nenin 3 dhe né nenin 7
te Kushtetuteés”.

Parashtruesit po ashtu i referohen Aktgjykimin té Gjykatés KO119/10, i cili kishte
specifikuar se “pasi qé pensionet qé parashihen té ju paguhen deputetéve té

pensionuar jané gartazi jopropocionale me pensionet mesatare né vend dhe té
njejtat duhet té paguhen nga buxheti i pérgjithshém i [...] Kosovés pa kontributin e
deputetéve, duket gé ky legjislacion krijon diskriminim ndaj pjesétaréve te tjeré té
shogérisé dhe té gjithé pensionistéve té tjeré né Kosové dhe i shkel parimet e
barazisé dhe té drejtésisé sociale t¢ mbrojtura me Kushtetuté [...].”

Parashtruesit potencojné se neni 7 [Vlerat] i Kushtetutés rendit “parimet e lirise,
demokracisé, barazisé si vlerat mé té réndésishme né té cilat bazohet rendi
kushtetues i Republikés sé Kosovés.” Sipas parashtruesve, “né rastin konkret kemi
abuzim té lirisé nga ana e Qeverisé né ushtrimin e autorizimeve publike me ané té
sé cilave éshté ndérhyré né ndarjet buxhetore té garantuara me Ligjin pér Buxhetin
pér vitin 2018, i cili krijohet dhe menaxhohet nga vullneti i qytetaréve té Kosovés
pérmes perfaqésuesve té zgjedhur né Parlament [...]. Gjithashtu, parimi i
demokracisé thekson vendimin e shumicés duke respektuar té drejtat e pakicés.
Respektimi i kétij parimi behet me miratimin e Ligjit pér Buxhetin e Kosovés. Cdo
nderhyrje né kété proces, i cili nuk béhet pa miratimin e shumicés dhe duke ndjekur
rrugén kushtetuese éshté shkelje e parimit té demokracisé, parim ky bazé i rendit
kushtetues té Kosovés”.

Pér sa i pérket kérkesés pér masé té pérkohshme, parashtruesit kérkojné nga Gjykata
caktimin e masés sé pérkohshme pér té suspenduar zbatimin e vendimit té
kontestuar té Qeverisé deri né marrjen e njé vendimi meritor, sepse, “nése zgjatet
kjo situaté kundeérkushtetuese, buxheti i Republikés sé Kosovés do té pésojé humbje
té médha monetare té paparashikuara”.

Né fund, parashtruesit kérkojné nga Gjykata qé kérkesén ta shpallé té pranueshme,
té konstatohet shkelje e neneve 3 [Barazia para Ligjit], 4 [Forma e Qeverisjes dhe
Ndarja e Pushtetit], 7 [Vlerat], 65 [Kompetencat e Kuvendit], 92 [Parimet e
Pérgjithshme] dhe 93 [Kompetencat e Qeverisé] té Kushtetutés dhe té anulojé
vendimin e kontestuar.

Komentet e dorézuara nga Zyra e Kryeministrit

Pérgjigjja e Zyrés sé Kryeministrit pérkitazi me pretendimet e ngritura né kérkesé
pérmban pérgjigje qé pérshkruajné natyrén e vendimit té€ kontestuar té Qeverisé,
rezonimin buxhetor té vendimit t€ kontestuar té Qeverisé dhe mungesén e konfliktit
té interesit té Qeverisé pérkitazi me vendimin e kontestuar.

Pér sa i pérket natyrés sé vendimit té kontestuar té Qeverisé, pérgjigjja e Zyrés sé
Kryeministrit mund té pérmblidhet si vijon: (i) bazuar né nenin 93 (4) [Kompetencat
e Qeverisé] té Kushtetutés, Qeveria ka té drejté, pérveg tjerash, té marré vendime si
kompetencé kushtetuese e pakontestueshme, ex lege; (ii) bazuar né nenin 92 (2) (3)
dhe (4) [Parimet e Pérgjithshme], vendimet e Qeverisé kané titull ekzekutiv sepse
natyra kushtetuese e pushtetit té Qeverisé éshté ekzekutive; (iii) Kosova ende nuk ka
ligj pér Qevering, por bazuar né nenin 99 [Procedurat] té Kushtetutés, Qeveria ka
nxjerré Rregulloren e punés sé Qeverisé sé Republikés sé Kosovés nr. 09/2011; (iv)
Rregullorja e punés e Qeverisé ka pércaktuar se c¢éshtjet gé lidhen me punén e
Qeverisé gé nuk jané rregulluar me até rregullore, pércaktohen me vendim ose me
akt tjetér té Qeverisé; (v) vendimi i kontestuar i Qeverisé éshté akt juridik kolektiv i
miratuar me voté nga téré kabineti geveritar pas konstatimit té kuorumit té



48.

49.

nevojshém; dhe (vi) sikur vendimet e Qeverisé té kontestoheshin pafundésisht, do té
cenohej siguria e vendimmarrjes geveritare.

Pér sa i pérket rezonimit buxhetor té vendimit té kontestuar té Qeveris€, pérgjigjja e
Zyrés sé Kryeministrit mund té€ pérmblidhet si vijon: (i) Vendimi i kontestuar i
Qeverisé éshté nxjerré dy dité para Ligjit pér Buxhetin e Republikés sé Kosovés dhe
éshté paraparé né planifikim buxhetor dhe mund té rishikohet, cka nénkupton se
vendimi i kontestuar i Qeverisé bie jashté juridiksionit ratione materiae té Gjykatés,
sepse nuk pérbén céshtje pér konflikt kompetencash mes Ekzekutivit dhe
Legjislativit; (ii) né rastin nr. KO118/13, Gjykata kishte listuar njé séré argumentesh
me ¢ ‘rast, ndér té tjera, kishte konstatuar: “... Qeveria, dhe vetém ajo, mund ta
pércaktojé buxhetin kombétar”; (iii) bazuar né dispozitat pérkatése té Ligjit pér
Menaxhimin e Financave Publike, buxheti i Republikés sé Kosovés mund té
rishikohet dhe se buxheti i shtuar pér organizatat buxhetore mbulon shtesat né paga
deri né rishikim; (iv) Ligji pér Buxhetin e Republikés sé Kosovés pér vitin 2018, né
ményré specifike parasheh rritje buxheti pér kategoriné paga dhe méditje né
organizatat buxhetore té prekura (Zyra e Kryeministrit, ministrité, Késhilli Gjygésor
1 Kosovés, Keéshilli Prokurorial i Kosovés, etj.), ¢ka vérteton se vendimi i kontestuar
1 Qeverisé éshté paraparé dhe éshté mbuluar me kategoriné paga dhe méditje.

Pér sa i pérket mungesés sé konfliktit té interesit né nxjerrjen e vendimit té
kontestuar té Qeverisé, pérgjigjja e Zyrés sé Kryeministrit, né pjesén relevante, éshté
kjo: “Péer marrjen e vendimeve té tilla duhet té arrihet kuorumi i nevojshém i
Qeverisé, si¢ e pércakton neni 15 i Rregullores nr. 09/2011. Pér mé tepér, né
mungesé té Ligjit pér Pagat e Funksionaréve té Larté, si do té duhej té
pércaktoheshin pagat e deputetéve, anétaréve té Qeverisé, Presidentit, bartésve té
institucioneve té pavarura etj? Duke térhequr paralele me institucionet e tjera, a
do té evitohej situata e konfliktit té interesit sikur Ligji pér Paga, duke pérfshirée
pagat e deputetéve, té miratohej nga Kuvendi, duke gené se deputetét do té mund
té kishin konflikt té interesit pasi qé do té votonin pér pagén e tyre? Me rastin e
shpalljes sé ligjit t¢é miratuar nga Kuvendi, ku shpallja do té béhej nga Presidenti
sipas mandatit té tij kushtetues, e né té cilin ligj do té pércaktohej edhe paga e veté
Presidentit, a do té ekzistonte né kété rast konflikti i interesit? Pér mé tepeér, a jané
né konflikt té interesit, vendimet e Qeverisé té cilat jané marré mé herét pér rritje
té pagave (shih per kété vendimet e méhershme té Qeverisé pér rritjen e pagave né
sektorin publik dhe vendimet pér caktimin e pagés minimale né sektorin privat)?
Keéto pyetje shtrohen pér té ardhur te pérfundimi ligjor se né asnjé interpretim nuk
mund té pretendohet gé Qeveria me rastin e njé votimi té tille mund té jeté né nje
situaté te konfliktit té interesit pér arsye kushtetuese dhe ligjore”.

Kundérpérgjigjja e parashtruesve té kérkesés

50.

B,

Né kundérpérgjigjen e tyre té 15 shkurtit 2018, parashtruesit e kérkesés kryesisht
trajtuan kéto c¢éshtje: (i) juridiksionin ratione materiae té Gjykatés né rastin
konkret; (ii) mosrespektimin e Ligjit pér Buxhetin pér vitin 2018 dhe Ligjit pér
Menaxhimin e Financave Publike nga Qeveria, gjaté nxjerrjes sé vendimit té
kontestuar; dhe, (iii) interpretimin e kompetencave té Qeverisé dhe té Kuvendit, si¢
jané shtjelluar nga Gjykata né rastin nr. KO118/13.

Pérkitazi me juridiksionin ratione materiae té Gjykatés, parashtruesit e kérkesés
pohuan se pretendimet e Kryeministrit pér papranueshmériné e kérkesés jané té

52.

53

pagéndrueshme, sepse kané pér géllim gé ta kufizojné kontrollin kushtetues té
Gjykatés ndaj veprimeve té Qeverisé dhe, pér mé tepér, jané né kundérshtim me
‘parimet e vendosura’ nga Gjykata né rastin nr. KO73/16, pérkitazi me efektet
juridike g€ prodhojné vendimet e Qeverisé, pavarésisht emértimit té tyre.

Pérkitazi me mosrespektimin e Ligjit pér Buxhetin pér vitin 2018 dhe té Ligjit per
Menaxhimin e Financave Publike, parashtruesit e kérkesés pohuan se Qeveria deri
mé sot nuk ka dorézuar Projektligj né Kuvend pér té reflektuar ndryshimet né Ligjin
pér Buxhet té vitit 2018. Parashtruesit e kérkesés shtuan se referimi i Qeverisé ndaj
Ligjit pér Menaxhimin e Financave €shté i gabuar, pér faktin se vendimi i kontestuar
i Qeverisé nuk ka gené vendim i ministrit té Financave dhe se nuk éshté llogaritur
ndikimi i vendimit té kontestuar té Qeverisé, pra nése ai vendim i tejkalon kufijté e
lejuar me Ligjin pér Menaxhimin e Financave Publike.

Pérkitazi me kompetencat e Qeverisé dhe Kuvendit, si¢ jané shtjelluar nga Gjykata
né rastin nr. KO118/13, parashtruesit e kérkesés pohuan se Gjykata né asnjé rrethané
nuk pretendon gé Qeveria e vetme planifikon buxhetin deri né ciklin final té
miratimit. Ata shtuan se fjalia ‘pércaktim i buxhetit kombétar’ i referohet adresimit
té propozimligjit pér buxhetin, qé¢ mé pastaj miratohet né Kuvend né formé té
pakufizuar dhe né pérputhje me votat e deputetéve gé ushtrojné kété kompetencé
ekskluzive.

Pérgjigjet e Ministrisé sé Financave né lidhje me pyetjet e Gjykatés

54.

55:

56.

Né lidhje me pyetjen e Gjykatés nése implikimet buxhetore té vendimit té kontestuar
jané pasqyruar né draftbuxhetin pér vitin 2018, té paragitur nga Qeveria te Kuvendi
[...] mé 10 tetor 2018, Ministria e Financave sqaroi se “Ministria e Financave, duke
vepruar né perputhje me dispozitat ligjore té Ligjit per Menaxhimin e Financave
Publike dhe Pérgjegjésité, ka té pércaktuara afatet ligjore pér pérgatitjen e Buxhetit
pér vitin né vijim, andaj né véshtrim té nenit 22 té ketij ligji, Qeveria e aprovon
Buxhetin dhe e dorézon né Kuvend [...] mé sé largu deri mé datén 31 tetor dhe mbi
bazén e késaj baze ligjore Qeveria e ka dérguar né Kuvend brenda afat ligjor [né
fund té tetorit 2018] duke pérfshiré edhe rritjen e faturés sé pagave té parapara me
nenin 22 c té Ligjit nr. 05/L-063 pér ndryshim dhe plotésim té Ligjit nr. 03/L-048
pér Menaxhimin e Financave Publike dhe Pérgjegjésité, i plotésuar dhe ndryshuar
me ligjet nr. 03/L-221, nr. 04/L-116 dhe nr. 04/L-194".

Né lidhje me pyetjen nése jané pasqyruar ndikimet buxhetore té vendimit té
kontestuar né Buxhetin e vitit 2018, té miratuar né Kuvend, mé 22 dhjetor 2017,
Ministria e Financave sqaroi: “Né kohén kur éshté nxjerré vendimi i kontestuar, daté
20 dhjetor 2017, Buxheti, si pjesé e Ligjit 06/L-20, ka gené né procedurén finale té
aprovimit né Kuvendin e Republikés se Kosovés né leximin e dyté dhe, rrjedhimisht,
vendimi i kontestuar éshté i natyrés implementuese [...] vendimi i kontestuar prapé
inkorporohet brenda buxhetit né faza té mévonshme”.

Sa i pérket pyetjes nése vendimi i kontestuar cenon buxhetin shtetéror té miratuar
nga Kuvendi, Ministria e Financave sqaroi se vendimi i kontestuar “asnjeheré nuk
cenon buxhetin shtetéror pér arsye se éshté shumé e vogél krahasuar me mundésité
buxhetore gé 1 kemi me Buxhetin e vitit 2018. Né kété pjesé e theksojmé se né
kategoriné e pagave dhe méditjeve kemi rritje té buxhetit pér vitin 2018 krahasuar
me buxhetin e vitit 2017, kemi rritje té mjaftueshme té mjeteve edhe né Kornizén



57-

58.

makrofiskale pér buxhetin e vitit 2018, e cila né Kuvendin sé Republikés sé Kosovés
prezantohet si pjesé e projektbuxhetit né pjesén tekstuale né kategoriné e pagave
dhe méditjeve éshté arsyetuar se rritja e shpenzimeve pér kété kategori reflekton
rritjen e pagave dhe mbulimin e pozitave té nénbuxhetuara né vitet paraprake”.

Sa i pérket pyetjeve se nése pér mbulimin e shpenzimeve pér zbatimin e vendimit té
kontestuar éshté e nevojshme té rishikohet buxheti shtetéror dhe, nése po, si do té
béhet njé gjé e tillé, si dhe si do té zbatohet vendimi né rast t€ mosmiratimit té
rishikimit té buxhetit té propozuar nga Qeveria, Ministria e Financave theksoi se
“[...Jnuk ka nevojé dhe nuk do té béhet rishikimi i buxhetit vetém pér mbulimin e
shpenzimeve té vendimit té kontestuar, nése institucionet e shtetit nuk kané kérkesa
té tjera té reja, pér arsye se kjo shumé e shpenzimeve té parapara me vendimin e
kontestuar éshté e mbulueshme [...]. Nése nuk miratohet rishikimi i buxhetit,
vendimi do té mund té aplikohet né véshtrim té bazés ligjore té paraparé me nenin
15, paragrafi 3, té Ligjit té buxhetit té shtetit pér vitin 2018, me nr. 06/L-20".

Né lidhje me pyetjen e Gjykatés nése ka pasur praktika té tilla né kaluarén, Ministria
e Financave theksoi se “nga vitit 2004 e tutje ka pasur rritje té pagave me vendime
administrative té Qeverisé. Né Republikén e Kosovés nuk kemi Ligj pér pagat dhe,
si pasojé e késaj, gjithmoné pagat jané caktuar apo rregulluar pérmes vendimeve
administrative té Qeverisé [...] shuma e mjeteve té parapara me kéto vendime mé
pas jané rregulluar brenda buxhetit té shtetit né faza té ndryshme duke zbatuar
Ligjin apo duke e rishikuar Buxhetin”.

Kundérpérgjigjja e parashtruesve té kérkesés lidhur me sqarimet e Ministrisé
sé Financave

59.

60.

61.

Né lidhje me pérgjigjen e Ministrisé sé Financave né pyetjet e parashtruara nga
Gjykata, parashtruesit e kérkesés potencojné se ¢éshtja e “parashtruar nga ana e
Joné dhe e cila ka pérfunduar ne forme te pyetjeve ne Ministriné e Financave, nuk
éshte ceshtje e ligjshmérisé. Ajo éshté né menyré absolute céshtje e
kushtetutshmerisé sé vendimit té Qeverisé sé Kosovés, sepse prek né thelb
kompetencat kushtetuese té Kuvendit té Republikés Kosovés, dhe prandaj ratione
materiae rezulton né ushtrimin ultra vires nga ana e Qeverisé té kompetencave té
saj né dem té Kuvendit té Republikés.” Parashtruesit pohojné se “pérgjigjja e
Ministrisé sé Financave né asnjé rrethané dhe né asnjé rast nuk ofron asnjé déshmi
shifrore té pérputhshmérisé sé vendimit me ligjin pér buxhetin [...]".

Sipas parashtrueseve, “Ministria vetvetiu e pranon gé vendimi i kontestuar nuk
éshté pasqyruar ne Ligjin pér Buxhetin, dhe mbi kété bazé Ministria argumenton
qé "vendimi i kontestuar éshté i natyrées implementuese”. Eshté pikérisht kjo bazé
qé e bén pérfundimisht kontraverse piképamjen e Ministrisé sé Financave dhéné né
kéto péergjigje. St mund né té njéjtén kohé vendimi i kontestuar té jeté 'vendim pér
rritje pagash’ kur kéto paga, sipas Ministrisé genkan tashme té rritura sipas Ligjit
pér Buxhetin?”.

Parashtruesit po ashtu shprehen se “mbéshtesim rritjen e pagave pér sektorin e
sundimit té ligjit, ama qé kjo té béhet mbi premisat e pavarésisé gjyqésore dhe rolit
thelbésor dhe vendimtar té Kuvendit té Republikés sé Kosovés, dhe até mbi bazén e
njé skeme plotésisht té arsyetuar dhe té mbéshtetur né performancé|...]".

Komentet kryesore, té pranuara nga Forumi i Komisionit té Venecias

62.

63.

64.

65.

Gjykata véren se nga pérgjigjet e pranuara té Forumit té Komisionit té Venecias vihet
né dukje se né shtetet qé kané dérguar pérgjigje ekzistojné praktika té€ ndryshme
Kushtetuese, sa i pérket ¢éshtjes sé akteve té Qeverisé qé mund té€ paraqitén pér
shqyrtim né Gjykatén Kushtetuese dhe paléve té autorizuara pér té iniciuar shqyrtim
té tillé. Gjykata gjithashtu véren se pagat e shérbyesve publik né ato shtete jané té
rregulluara me ligje, pérkatésisht akte té vecanta normative.

NEé lidhje me kété, Gjykata Kushtetuese e Austrisé u shpreh se né Austri rregulloret
administrative jané subjekt i rishikimit nga Gjykata Kushtetuese ndérsa “termi
kushtetuese rregullore administrative gjithashtu pérfshin aktet e Qeverisé gé jané
té natyrés normative dhe té pérgjithshme”. Aktet normative té Qeverisé gé mund té
kontestohen [né Gjykatén Kushtetuese] nuk jané té listuara specifikisht; si pasojé
kur njé akt i Qeverisé sfidohet para Gjykatés Kushtetuese, Gjykata duhet té vlerésoj,
si ¢céshtje paraprake, nése akti né fjalé éshte rregullore administrative pér géllim té
nenit 139 té Kushtetutés Federale.” Sa i pérket paléve gé mund t€ sfidojné aktet e
Qeverisé, ato pérfshijné: ex officio Gjykatén Kushtetuese kur duhet ta aplikoj njé
rregullore né njé rast konkret; me kérkesé té ndonjé gjykate kur duhet té aplikoj
rregulloren né njé rast té caktuar; individét kur jané direkt té prekur; me kérkesé té
Qeverisé Federale (né rast té rregulloreve té “landeve”), me kérkesé té Qeverisé sé
“landeve” (né rast té rregulloreve te autoriteteve Federale). Sa i pérket pagave té
shérbyesve publik, né Austri ato jané té rregulluara me Ligj té nxjerr nga Parlamenti
(pérkatésisht Ligji Federal pér Pagat e Zyrtaréve Federal).

Gjykata Kushtetuese e Cekisé u shpreh se ajo ka juridiksion gé té anuloj statute apo
dispozita té vecanta nése ato bien ndesh me Kushtetutén. Sipas tyre “Gjykata
Kushtetuese e Cekisé e ka interpretuar keété dispozité né até ményré ge té kete
mundési té rishikoj aktet juridike qé pérmbushin kushtet materiale té “akteve
Jjuridike” dhe jo domosdoshmérisht kushtet formale (p.sh. gé té emérohen si “akte
Jjuridike)”. Sa i pérket paléve té interesuara pér té kontestuar aktet e Qeverisé, ato
pérfshijn€, mes tjerash, njé grup prej té paktén 25 deputetésh apo 10 senatorésh.
Pagat e shérbyesve publik né Ceki jané té rregulluara me ligje té ndryshme, té
posacme, gé pérfshijné Ligjin e Punés pér Shérbyesit Civil, Ligjin pér Pagat e
Zyrtaréve Shtetéror, Ligjin pér Pagat e Prokuroréve.

Gjykata Kushtetuese e Magedonisé u shpreh se Kushtetuta e tyre nuk parasheh
ndonjé listé shteruese sa i pérket akteve té€ Qeverisé qé mund té parashtrohen pér
vlerésim kushtetues para Gjykatés Kushtetuese. Kushtetuta pérfshin termin
“rregullore tjera”, gqé éshté interpretuar nga Gjykata Kushtetuese se i pérfshiné té
gjitha aktet nénligjore té€ nxjerra nga Qeveria gé jané mé karakter té pérgjithshém
normativ, duke pérfshiré edhe vendimet e nxjerra nga Qeveria apo ministrité. Sa i
pérket paléve té autorizuara pér té kontestuar aktet e Qeverisé, ¢do person fizik apo
juridik mund té kérkoj nga Gjykata Kushtetuese té rishikojé ligjet ose aktet
nénligjore, pa pasur nevojé té déshmoj interesin e tij né proceduré. Pagat e
shérbyesve publik né Magedoni po ashtu jané té rregulluara me ligje té posagme, qé
pérfshijné Ligjin pér Pagat e Zyrtaréve té Zgjedhur dhe té Eméruar, Ligjin pér Pagat
e Gjyqtaréve dhe Ligjin pér Pagat e Zyrtaréve Administrativ, qé rregullon pagat e
shérbyesve civil.

66.

67.

68.

69.

70.

-1,

Gjykata Kushtetuese e Bosnjés dhe Hercegovinés sqaroi se Kushtetuta e tyre pérveg
akteve té cilat jané specifikisht té numéruara né Kushtetuté, kur kontestohet
Kushtetutshméria e akteve tjera té pérgjithshme, duke pérfshiré edhe vendimet e
Qeverisé, vleréson secilin rast veg e ve¢ nése ato akte ngrené ¢éshtje kushtetuese apo
konflikte né mes té institucioneve kushtetuese , dhe varésisht nga kjo vleréson
kushtetutshmériné e tyre. Sa i pérket paléve té autorizuara pér té ngritur konfliktin
né mes institucioneve apo etniteteve, para Gjykatés Kushtetuese, ato pérfshijné,
anétaré e Presidencés, Kryetarin e Késhillit t€ Ministrave, Kryetarit apo
Nénkryetarin e secilés Dhomé té Parlamentit, apo njé té katértén e anétaréve té
secilés Dhomeé té Parlamentit.

Gjykata Kushtetuese e Kroacisé shpjegoi se aktet e geverisé lokale apo gendrore, qé
mund té kontestohen né Gjykatén Kushtetuese té Kroacisé, pércaktohen nga rasti né
rast dhe se Kushtetuta e Kroacisé dhe Ligji pér Gjykatén Kushtetuese té Kroacisé nuk
parashohin listé shteruese se cilat akte té geverisé mund té kontestohen. Pagat e
shérbyesve civilé, té gjyqtaréve, prokuroréve dhe zyrtaréve té tjeré jané té rregulluara
me ligjet pérkatése pér kategorité né fjale.

Gjykata Kushtetuese e Sllovenisé shpjegoi se ka kompetencé pér té shqyrtuar té
gjitha aktet e geverisé gé jané me karakter té pérgjithshém, pra gé prodhojné efekte
juridike pér njé numér té pacaktuar individésh. Nuk ka listé shteruese, por éshté e
kuptueshme se mund té kontestohen rregulloret dhe aktet e tjera té pérgjithshme té
nxjerra me géllim té ushtrimit té autoritetit publik. Kurse, pagat e zyrtaréve publiké
jané té rregulluara me ligje pérkatése.

Gjykata Kushtetuese Federale e Gjermanisé shpjegoi se, parimisht, té gjitha aktet e
Qeverisé Federale mund t'i nénshtrohen kontrollit kushtetues. Nuk ka ndonjé listé
shteruese qé pércakton shprehimisht se cilat akte té Qeverisé Federale mund t’i
nénshtrohen kontrollit kushtetues. Pagat e zyrtaréve shtetéroré né nivel federal dhe
té “landeve” individuale rregullohen me ligjet pérkatése. Qeveria Federale dhe
geverité e “landeve” kané kompetencé pér té nxjerré rregullore pér sa i pérket
detajeve té sistemit té pagave.

Gjykata Kushtetuese e Sllovakisé shpjegoi se ekzistojné disa ligje qé rregullojné
pagat e zyrtaréve shtetéroré dhe té shérbyesve civilé. Ato ligje rregullojné pagat e
deputetéve té Kuvendit, té anétaréve té Qeverisé, té gjyqtaréve té Gjykatés
Kushtetuese, té kryetarit té Késhillit Gjygésor, té kryetarit dhe nénkryetarit té Zyrés
sé Auditorit Suprem, té Prokurorit té Pérgjithshém dhe té gjyqgtaréve té gjykatave té
rregullta. Né pérgjithési, pagat e zyrtaréve shtetéroré dhe té shérbyesve civilé jané té
rregulluara me ligjet pérkatése té nxjerra nga Parlamenti. Pérbrenda kornizés sé
kétyre ligjeve, autoritetet pérkatése mund té nxjerrin rregulloret e tyre ose mund té
konkludojné marréveshje kolektive té punés.

Gjykata Kushtetuese e Letonisé shpjegoi se Ligji pér Gjykatén Kushtetuese
pércakton dallimin ndérmjet akteve me zbatim té pérgjithshém dhe té akteve
administrative. Kéto té fundit jané té zbatueshme né rastet individuale. Parimisht,
té gjitha aktet e Qeverisé mund té kontestohen, mirépo, nuk ka listé shteruese qé
pércakton shprehimisht se cilat akte geveritare mund té kontestohen. Pagat e
zyrtaréve shtetéroré jané té rregulluara me ligjet pérkatése, si¢ jané Ligji pér pagat e

72.

73-

zyrtaréve dhe punonjésve shtetéroré dhe t€ autoriteteve té pushtetit lokal, Ligji pér
pushtetin gjygésor, Ligji pér Zyrén e Prokurorit dhe Ligji pér Gjykatén Kushtetuese.

Gjykata Supreme Administrative e Suedisé shpjegoi se pagat e deputetéve té
parlamentit dhe té ministrave jané té rregulluara me ligjet pérkatése dhe
pércaktohen nga autoritete t€ vecuara né kuadér té Parlamentit. Pagat e gjyqtaréve,
té prokuroréve dhe té shérbyesve civilé jané té rregulluara me aranzhim té
individualizuar. Prandaj, pagat pér kéto kategori negociohen me punédhénésin.

Gjykata Kushtetuese e Moldavisé shpjegoi se vendimet, urdhéresat dhe dekretet e
Qeverisé mund té kontestohen né Gjykatén Kushtetuese té Moldavisé. Pagat e
zyrtaréve shtetéroré, té shérbyesve civilg, té gjyqtaréve e té prokuroréve jané té
rregulluara me ligjet pérkatése pér ato kategori.

Dispozitat pérkatése kushtetuese

Neni 3 [Barazia para Ligjit]

1.  Republika e Kosovés éshté shogéri shumetnike, e pérbéré nga shqiptarét
dhe komunitetet tjera, e cila geveriset né ményré demokratike, me respektim té
ploté té sundimit té ligjit, pérmes institucioneve té veta legjislative, ekzekutive
dhe gjygésore.

2. Ushtrimi i autoritetit publik né Republikén e Kosovés bazohet né parimet e
barazisé para ligjit té té gjithé individéve dhe né respektimin e ploté té té
drejtave dhe lirive themelore té njeriut, té pranuara ndérkombétarisht, si dhe
né mbrojtjen e té drejtave dhe né pjesémarrjen e té gjitha komuniteteve dhe
pjesétaréve té tyre.

Neni 4 [Forma e Qeverisjes dhe Ndarja e Pushtetit]

1. Kosova éshté Republiké demokratike, e bazuar né parimin e ndarjes sé
pushteteve dhe kontrollit e balancimit né mes tyre, sikurse éshté pércaktuar me
kété Kushtetuté.

2. Kuvendi i Republikés sé Kosovés ushtron pushtetin legjislativ.

L]

3. Qeveria e Republikes sé Kosoveés éshté pérgjegjése pér zbatimin e ligjeve e
politikave shtetérore dhe i nénshtrohet kontrollit parlamentar.

4. Pushteti gjygésor éshte unik, i pavarur dhe ushtrohet nga gjykatat.

Loisl

Neni 7 [Vlerat]

1. Rendi kushtetues i Republikés s¢ Kosovés bazohet né parimet e lirisé, pages,
demokracisé, barazisé, respektimit té té drejtave dhe lirive té njeriut dhe
sundimit té ligjit, mosdiskriminimit, té drejtés sé pronés, mbrojtjes sé mjedisit,
drejtésisé sociale, pluralizmit, ndarjes sé pushtetit shtetéror dhe ekonomisé sé
tregut.

[...]

Neni 65 [Kompetencat e Kuvendit]
Kuvendi i Republikés sé Kosovés:

(1) miraton ligje, rezoluta dhe akte té tjera té pérgjithshme;

[...]

(5) miraton Buxhetin e Republikés sé Kosoves;

Fos]

(8) zgjedh Qeveriné dhe shpreh mosbesimin ndaj saj;

(9) mbikéqyr punén e Qeverisé dhe té institucioneve té tjera publike, té cilat,
né bazé té Kushtetutés dhe ligjeve, i raportojné Kuvendit;

[...]
Neni 92 [Parimet e Pérgjithshme]

1. Qeveriné e Kosovés e pérbéjné Kryeministri, zévendéskryeministrat dhe
ministrat.

2. Qeveria e Kosovés ushtron pushtetin ekzekutiv né pajtim me Kushtetutén
dhe me ligjin.

3. Qeveria zbaton ligjet dhe aktet e tjera té miratuara nga Kuvendi i Kosovés
dhe ushtron veprimtari tjera brenda pérgjegjésive té pércaktuara me kété
Kushtetuté dhe me ligj.

4. Qeveria merr vendime né pajtim me kété Kushtetuté dhe me ligje, propozon
projektligje dhe amendamentimin e ligjeve ekzistuese e akteve té tjera, si dhe
mund té japé mendimin rreth projektligjeve té cilat nuk jané té propozuara nga
ajo.

Neni 93 [Kompetencat e Qeverisé]

Qeveria ka kéto kompetenca:

[...]

(3) propozon Kuvendit projektligje dhe akte té tjera;

(4) merr vendime dhe nxjerr akte juridike ose rregullore, té nevojshme pér
zbatimin e ligjeve;

(5) propozon Buxhetin e Republikés sé Kosoves;

[...]

(11) ushtron edhe funksione té tjera ekzekutive, té cilat nuk u jané caktuar
organeve té tjera gendrore ose vendore.

Pranueshmeéria e kérkesés

74-

75-

76.

Gjykata sé pari shqyrton nése kérkesa i pérmbush kriteret e pranueshmérisé, té
pércaktuara me Kushtetuté dhe té parapara me Ligj dhe té specifikuara mé tej né
Rregullore té punés.

Gjykata i referohet paragrafit 1 té nenit 113 [Juridiksioni dhe Palét e Autorizuara] té
Kushtetutés, qé pércakton: “Gjykata Kushtetuese vendos vetém pér rastet e ngritura
para Gjykatés né ményré ligjore nga pala e autorizuar”.

Pérve¢ késaj, Gjykata i referohet paragraféve 2(1), 3(1), dhe 5 té nenit 113
[Juridiksioni dhe Palét e Autorizuara] té Kushtetutés, qé pércaktojné si né vijim:

77-

78.

“2. Kuvendi i Kosovés, Presidenti i Republikés sé Kosovés, Qeveria dhe Avokati
i Popullit jané té autorizuar té ngrené rastet né vijim:

(1) ¢éshtjen e pérputhshmérisé sé ligjeve, té dekreteve té Presidentit e té
Kryeministrit dhe té rregulloreve té Qeverisé, me Kushtetutén;”

3. Kuvendi i Kosovés, Presidenti i Republikés sé Kosovés dhe Qeveria jané té
autorizuar té ngrené ¢éshtjet né vijim:
(1) konflikti ne mes té kompetencave kushtetuese té Kuvendit té Kosoveés,
Presidentit té Republikés sé Kosovés dhe Qeverisé sé Kosovés;”

fus]

5. Dhjeté (10) a mé shumé deputeté té Kuvendit té Kosovés, brenda njé afati prej
tet¢ (8) ditésh nga dita e miratimit, kané té drejté té kontestojné
kushtetutshmeériné e c¢farédo ligji ose vendimi té miratuar nga Kuvendi, st pér
pérmbajtjen, ashtu edhe pér proceduren e ndjekur”.

Né kété drejtim, Gjykata u referohet neneve 29 [Saktésimi i kérkesés] dhe 30 [Afatet]
té Ligjit qé parashohin:

Neni 29
Saktesimi i kérkesés

1. Kerkesa e ngritura né pajtim me nenin 113 paragrafi 2 té Kushtetutés do té
parashtrohen nga njé e katérta (1/4) e deputetéve té Kuvendit té Republikés se
Kosovés, nga Presidenti i Republikés se Kosovés , Qeveria ose nga ana e
Avokatit té Popullit.

2. Kérkesa e ngritur kundér aktit té kontestuar sipas nenit 113 paragrafi 2 té
Kushtetutés duhet té specifikojé, inter alia, nése i téré akti i kontestuar apo
pjesé té vecanta té kétij akti konsiderohen té jené né kundérshtim me
Kushtetutén.

3. Kérkesa do té specifikoj kundérshtimet e ngritura kundér kushtetutshmérisé
sé aktit té kontestuar.

Neni 30
Afatet

Keérkesa e ngritur né pajtim me nenin 29 té kétij ligji duhet té parashtrohet
brenda afatit prej gjashté (6) muajve pas hyrjes né fuqi té aktit té kontestuar.

Pér mé tepér, Gjykata i referohet paragrafit(1) (d) té rregullit 36 [Kriteret e
pranueshmeérisé] té Rregullores sé punés, qé specifikojné:

(1) “Gjykata mund ta shqyrtojé njé kérkesé nése:
Foa]

(d) kérkesa arsyetohet prima facie ose nuk éshté qartazi e pabazuar.

79.

80.

81.

82.

83.

84.

85.

86.

87.

Né lidhje me sa u tha mé sipér, paragrafi 2 (1) i nenit 113, éshté piké kryesore e
referimit pér té vlerésuar se cilat akte té Qeverisé mund té kontestohen né Gjykatén
Kushtetuese nga deputetét, duke pérmendur taksativisht: dekretet e Kryeministrit
dhe rregulloret e Qeveriseé.

Paragrafi 3 (1), i nenit 113, mundéson vlerésimin e kushtetutshmérisé sé akteve té
tjera té Qeverisé, nése ato ndérlidhen me pretendime pér konflikt té€ kompetencave
ndérmjet Qeverisé dhe Kuvendit.

Jashté sfondit té konfliktit té kompetencave kushtetuese té Kuvendit té Kosovés,
Presidentit té Republikés sé Kosovés dhe Qeverisé sé Kosovés, Kushtetuta
parashikon mundésiné e ngritjes para Gjykatés Kushtetuese vetém té kérkesave qé
kané té béjné me pérputhshmériné e ligjeve, té dekreteve té Presidentit e té
Kryeministrit dhe té rregulloreve té Qeverisé, me Kushtetutén.

Gjykata vé né dukje se, pér dallim nga ky kufizim qé pércakton veté Kushtetuta pér
sa i pérket mundésisé sé kontestimit né Gjykatén Kushtetuese té akteve té
Presidentit dhe té Qeverisé, paragrafi 5, i nenit 113, parashikon gé 10 apo mé tepér
deputeté mund té kontestojné kushtetutshmériné e c¢farédo ligji ose vendimi té
miratuar nga Kuvendi.

Pra, Kushtetuta bén dallim ndérmjet mundésisé pér té kontestuar, né Gjykatén
Kushtetuese, kushtetutshmériné e akteve té Presidentit dhe té Qeverisé, nga njéra
ané, dhe akteve té Kuvendit, nga ana tjetér.

Megjithaté, Gjykata vé né dukje praktikén e saj kur ka konstatuar se Gjykata
Kushtetuese mund té béjé vlerésimin e kushtetutshmérisé edhe té akteve té tjera té
Qeverisé dhe té Kryeministrit, pérvec rregulloreve dhe dekreteve, vetém nése ato
ngrené ¢éshtje té réndésishme kushtetuese.

Késhtu, Gjykata i referohet rastit nr. KO73/16 (Parashtrues Avokati i Popullit,
aktgjykim i 8 dhjetorit 2016, paragrafi 52). Né kété rast, Gjykata kishte konstatuar
se “né vlerésimin e kérkesés, Gjykata nuk do té marré géndrim pér natyrén ligjore
té kontestuar té Qarkores Administrative. Thelbi i kérkesés éshté nése Qarkorja
Administrative pretendohet té keté shkelur dispozitat pérkatése té Kushtetutés [...].
Mandati i Gjykatés éshté qé té vlerésojé kushtetutshmériné e kérkesave gé kané té
béjné me Qarkoren Administrative dhe jo té vlerésojé ligishmériné e saj ose nése
éshté mbéshtetur nga politika te mira publike”.

MEé tutje, Gjykata kishte gjetur se “Qarkorja Administrative [nr. 01/2016], e nxjerré
nga Ministria e Administratés Publike té Republikés sé Kosovés, pavarésisht emrit
té saj, éshté e njé natyre té detyrueshme dhe, né fakt, prek statusin kushtetues té
institucioneve té pavarura” (Shih, Gjykata Kushtetuese e Republikés sé Kosovés:
rasti nr. KO73/16, parashtrues Avokati i Popullit, aktgjykim i 8 dhjetorit 2016,
paragrafi 58).

Gjykata pérserit se edhe parashtruesit jané referuar né kérkesén e tyre né “parimet

e vendosura nga Gjykata né rastin nr. KO73/16, pérkitazi me efektet juridike qé
prodhojné vendimet e Qeverisé, pavarésisht emertimit té tyre”.

88.

89.

90.

1.

Sé kéndejmi, Gjykata nénvizon se vendimet e Qeveris€é mund té pranohen pér
vlerésim kushtetues nga Gjykata Kushtetuese vetém atéheré kur argumentohet se
ato ngrené céshtje té réndésishme kushtetuese.

NE rastin konkret, Gjykata véren se ¢éshtja thelbésore pér té cilén parashtruesit dhe
Qeveria paragesin pretendime té kundérta, ka té béjé me raportin ndérmjet vendimit
té Qeverisé pér rritje té pagave dhe Ligjit pér Buxhetin e vitit 2018. Mé fjalé té tjera,
a e ka cenuar Qeveria, me vendimin né fjalé, kompetencén kushtetuese té Kuvendit
pér té miratuar buxhetin shtetéror dhe pér té kontrolluar shpenzimin e tij, si dhe a
ka tejkaluar Qeveria kompetencat e saj kushtetuese.

Né dritén e késaj, Gjykata konsideron se vendimi né fjalé ngre ¢éshtje té réndésishme
kushtetuese, qé¢ kané té béjné me ushtrimin e kompetencave kushtetuese nga
Kuvendi dhe Qeveria.

Prandaj, Gjykata konstaton se ¢éshtjet e ngritura né kérkesé jané té kompleksitetit
té tillé, sa qé pércaktimi i tyre duhet té varet nga shqyrtimi i meritave té kérkesés.
Kérkesa, prandaj, nuk mund té konsiderohet si qartazi e pabazuar brenda kuptimit
té rregullit 36 (1) (d) té Rregullores, dhe nuk éshté krijuar asnjé bazé tjetér pér ta
shpallur até té papranueshme (shih, pér shembull, rasti A dhe B kundér Norvegjisé
[DHM], ankesat nr. 24130/11 dhe 29758/11, Aktgjykim i 25 néntorit 2016, paragrafi
55 dhe gjithashtu shih, mutatis mutandis, Gjykata Kushtetuese e Republikés sé
Kosovés: rasti nr. KO73/16, parashtrues Avokati i Popullit, aktgjykim i 8 dhjetorit
2016, paragrafi 49). Rrjedhimisht, Gjykata shpall kérkesén té pranueshme pér
shqyrtim né merita.

Meritat e kérkesés

92.

93.

94.

Gjykata pérsérité se thelbi i kérkesés sé parashtruesve ka té béjé me pretendimin se
me vendimin e kontestuar pér rritje té pagave, Qeveria ka tejkaluar autorizimet e saj
kushtetuese, duke cenuar késhtu kompetencat kushtetuese té Kuvendit lidhur me
miratimin e buxhetit shtetéror dhe pér té kontrolluar shpenzimin e tij.

Parashtruesit e kérkesés pretendojné se Vendimi “afekton direkt Buxhetin e Kosovés
duke tejkaluar mjetet e ndara buxhetore pér pagat e funksionaréve publiké té
kétyre institucioneve, sipas Ligjit pér Buxhetin [pér vitin 2018] dhe rrjedhimisht
shkel kompetencén e Kuvendit”. Parashtruesit shtojné se “as né Ligjin pér Buxhetin
e Republikés sé Kosovés 2017, as né até té vitit 2018, nuk ekziston asnjé normé apo
kod buxhetor” qé parashikon njé ngritje té tillé té pagave té Kabinetit geveritar. Duke
gené se “Neni 93.5 i Kushtetutés pércakton se Qeveria e Kosovés ka kompetence té
propozojé Buxhetin e Republikés sé Kosoves. Kjo nénkupton qé Qeveria éshté
kompetente vetem té propozojé alokimin e Buxhetit té Kosovés dhe ndarjet
buxhetore nga Buxheti i Kosovés”. Rrjedhimisht, sipas parashtruesve, népérmjet
vendimit té kontestuar, Qeveria ka tejkaluar autorizimet e saj kushtetuese, duke
cenuar kompetencén ekskluzive té Kuvendit pér miratimin e buxhetit dhe pér
mbikéqyrjen dhe kontrollin e Qeverisé.

Qeveria, né komentet e saj, argumenton se “Vendimi i kontestuar i Qeverisé éshtée
nxjerré dy dité para Ligjit pér Buxhetin e Republikés sé Kosovés dhe éshté paraparé
né planifikim buxhetor dhe mund té rishikohet [...]”. Né kété linjé argumentimi,
Qeveria pretendon se “Ligji pér Buxhetin e Republikés sé Kosovés pér vitin 2018, né

95.

96.

97.

98.

99.

100.

101.

meényré specifike parasheh rritje buxheti pér kategoriné paga dhe méditje né
organizatat buxhetore té prekura (Zyra e Kryeministrit, ministrité, Késhilli
Gjygésor i Kosovés, Késhilli Prokurorial i Kosovés, etj.), ¢cka vérteton se vendimi i
kontestuar i Qeverisé eéshté paraparé dhe éshté mbuluar me kategoriné paga dhe
meéditje”. Qeveria po ashtu argumenton se “bazuar né dispozitat pérkatése té Ligjit
pér Menaxhimin e Financave Publike, buxheti i Republikés sé Kosovés mund té
rishikohet dhe se buxheti i shtuar pér organizatat buxhetore mbulon shtesat né
paga deri né rishikim”.

Gjykata po ashtu vé né dukje pérgjigjet e Ministrisé sé Financave, e cila argumenton
se, né pérputhje me Ligjin pér Menaxhimin e Financave Publike dhe Pérgjegjésité,
“Qeveria e aprovon Buxhetin dhe e dorézon ne Kuvend [...] mé sé largu deri mé
datén 31 tetor dhe, mbi bazén e késaj baze ligjore, Qeveria e ka dérguar né Kuvend
brenda afat ligjor [né fund té tetorit 2017], duke pérfshiré edhe rritjen e faturés se
pagave [...]”. Mé tutje, Ministria e Financave thekson se “vendimi i kontestuar éshté
I natyrés implementuese [...J dhe ai prapé inkorporohet brenda buxhetit né faza te
mévonshme”. Pér mé tepér, Ministria e Financave potencon se vendimi i kontestuar
“asnjéheré nuk cenon buxhetin shtetéror [...]” dhe se “nga vitit 2004 e tutje ka pasur
rritje té pagave me vendime administrative té Qeverisé. Né Republikén e Kosovés
nuk kemi Ligj pér pagat dhe si pasojé e késaj gjithmoné pagat jané caktuar apo
rregulluar pérmes vendimeve administrative té Qeverisé [...] shuma e mjeteve té
parapara me kéto vendime mé pas jané rregulluar brenda buxhetit té shtetit né
faza té ndryshme, duke zbatuar Ligjin apo duke e rishikuar Buxhetin”.

Gjykata véren se argumentet kundérthénése té paléve, né thelb, kané té béjné me
aspekte procedurale té miratimit dhe implementimit té buxhetit shtetéror, né
ndérlidhje me kompetencén dhe procedurén pér rritjen e pagave né sektorin publik.

Né lidhje me kompetencat e Qeverisé dhe Kuvendit, Gjykata fillimisht vé né dukje se
asnjéra palé nuk e vé né piképyetje kompetencén e garantuar me Kushtetuté té
Kuvendit pér té miratuar buxhetin shtetéror dhe pér té ushtruar funksionin e tij
mbikéqyrés ndaj Qeverisé.

MEé tutje, Gjykata thekson faktin genésor se Republika e Kosovés ende nuk ka ligj,
apo akt tjeré té vecanté, gé rregullon né ményré gjithépérfshirése ¢éshtjen e pagave
né sektorin publik.

Gjykata sjellé né vémendje pérgjigjet e pranuara nga vendet anétare té Forumit té
Komisionit t€ Venecias, ku béhet e qarté se né kéto vende ¢éshtja e pagave né
sektorin publik rregullohet me ligje, pérkatésisht akte té vecanta normative.

Gjykata véren se, si¢ sqarohet edhe né pérgjigjet e Ministrisé sé Financave, si rezultat
i vakumit ligjor pér shkak té mungesés sé Ligjit pér pagat, praktika e krijuar né
Republikén e Kosovés, qé nga viti 2004, éshté rritja e pagave me vendime
administrative té Qeverisé; vendime kéto té cilat jané pérfshiré né buxhet, me
vendim té Kuvendit, né faza té ndryshme.

Gjykata déshiron té theksojé se pér té shmangur situata té tilla ku Qeveria merr
vendime né vakum ligjor, éshté e domosdoshme @é ¢éshtja e pagave né sektorin
publik té rregullohet né ményré gjithépérfshirése, pérmes njé akti, gjegjésisht ligji te
vecanté (ashtu si¢ éshté praktika e vendeve té Forumit té Komisionit té Venecias).

102.

103.

104.

105.

106.

107.

108.

109.

110.

111.

Pér mé tepér, Gjykata konsideron se, né pérputhje me natyrén ekzekutive té
kompetencave té saj, funksionimi i Qeverisé ndérlidhet ngushté me procesin e
nxjerrjes dhe implementimit té buxhetit shtetéror.

Né ndérlidhje me kété, Gjykata thekson se njé nga funksionet kryesore kushtetuese
té Qeverisé, i pércaktuar né nenin 92.3, éshté zbatimi i ligjeve dhe i akteve té tjera té
miratuara nga Kuvendi i Kosovés.

Gjykata gartéson se institucionet shtetérore duhet té ushtrojné autorizimet e tyre né
bazé té Kushtetutés dhe té Ligjit. Kuvendi éshté institucioni qé ka pérgjegjésiné e
ushtrimit té pushtetit legjislativ, ndérsa Qeveria ushtron pushtetin e ekzekutiv né
bazé té Kushtetutés dhe ligjeve té miratuara né Kuvend (Shih, Gjykata Kushtetuese
e Republikés sé Kosovés: rasti nr. KO73/16, parashtrues Avokati i Popullit,
aktgjykim i 8 dhjetorit 2016, paragrafi 61).

Pér sa i pérket pretendimit kryesor té parashtruesve té kérkesés, se Qeveria pérmes
vendimit té kontestuar ka cenuar kompetencat e Kuvendit, Gjykata sjell né vémendje
se me 22 dhjetor 2017 Kuvendi ka miratuar Ligjin pér Buxhetin e vitit 2018, duke
ushtruar késhtu funksionin e tij kushtetues pér sa i pérket miratimit té buxhetit
shtetéror.

Pér mé tepér, Gjykata véren argumentin e Ministrisé sé Financave se, né kuadeér té
kompetencave té saj, Qeveria ka gené propozues i Projektbuxhetit pér vitin 2018, i
cili éshté miratuar nga Kuvendi.

Gjykata po ashtu vé né pah se komisionet pérkatése té Kuvendit, pérkatésisht
Komisioni pér Buxhet dhe Financa; Komisioni pér Legjislacion, Mandate, Imunitete,
Rregulloren e Kuvendit dhe Mbikéqyrjen e Agjencisé kundér Korrupsionit dhe
Komisioni pér Mbikéqgyrjen e Financave Publike, nuk paraqitén ndonjé koment né
Gjykaté, né lidhje me pretendimet dhe argumentet e ndryshme, té ngritura né kété
kérkesé.

Né kété drejtim, Gjykata thekson se nuk éshté roli i saj té béjé vlerésime hipotetike
lidhur me ményrén e implementimit té€ buxhetit shtetéror nga ana e Qeverisé, duke
pérfshiré edhe zbatimin e vendimit té kontestuar.

Gjykata, po ashtu, déshiron té potencojé se, né pérputhje me géndrimin e saj té
méparshém (shih rastin KO73/16), pretendimet e paraqitura né Gjykaté pér
shpérputhjen e akteve té ndryshme té Qeverisé me ligje pérkatése, duhet té
argumentohen né nivel kushtetuese.

Gjykata konsideron se parashtruesit e kérkesés nuk kané déshmuar se si Qeveria ka
cenuar kompetencat kushtetuese té Kuvendit, qé kané té béné me miratimin e
buxhetit shtetéror, apo ndonjé kompetencé tjetér kushtetuese. Rrjedhimisht, né
rastin konkret, Gjykata nuk éshté e bindur se vendimi pér rritjen e pagave pérbén
céshtje té nivelit kushtetues.

Né dritén e pretendimeve dhe argumenteve té paraqgitura mé larté, Gjykata

112,

113.

114.

115.

116.

konsideron se Kuvendit nuk i éshté cenuar apo pamundésuar ushtrimi i
kompetencave té tij kushtetuese gé kané té béjné me miratimin dhe zbatimin e
buxhetit shtetéror.

Megjithaté, Gjykata vé né dukje po ashtu se aktet nénligjore té Qeverisé duhet té jené
né pajtueshmeéri me Kushtetutén dhe me ligjet. Pér mé tepér, Gjykata thekson se, né
pérputhje me natyrén ekzekutive té kompetencave té saj kushtetuese, Qeveria éshté
e detyruar té implementojé buxhetin shtetéror, té€ miratuar nga Kuvendi. Andaj,
éshté obligim i Qeverisé gé zbatimin e Vendimit té kontestuar ta mbéshtesé né
ndarjet buxhetore té pércaktuara né Buxhetin e vitit 2018 dhe né ligjet pérkatése.

Pér sa i pérket pretendimeve té parashtruesve té kérkesés qé kané té béjné me
konfliktin e interesit, Gjykata vé re se, né analogji me vendimin e saj né rastin nr.
KO73/16, nuk éshté detyré e Gjykatés Kushtetuese té vlerésojé aspektet ligjore té
akteve té Qeverisé, ose nése ato jané té mbéshtetura nga politika té mira publike.
Pra, Gjykata thekson se nuk éshté brenda funksionit t€ saj té vlerésojé pretendimet
pér shpérputhjen e vendimit té kontestuar me Ligjin pér Parandalimin e Konfliktit
té Interesit né Ushtrimin e Funksionit Publik (pér té cilin Agjencia Kundér
Korrupsionit ka dhéné vlerésimin e saj).

Sa i pérket pretendimeve pér shkelje té nenit 3 [Barazia para Ligjit] dhe té nenit 7
[Vlerat] té Kushtetutés, sepse me ané té vendimit té kontestuar té Qeverisé,
“funksionaréve té larté té Qeverisé si dhe vartésve té tyre u mundésohet pagé mé e
favorshme se ¢do qytetari tjetér né Kosove”, Gjykata konsideron se ky pretendim
éshté i pa mbéshtetur né argumente bindése. Pér mé tepér, Gjykata konsideron se
nuk géndron analogjia e kétij vendimi me rastin Nr. KO119/10[Aktgjykim i datés 8
dhjetor 2011, Vlerésim i kushtetutshmeérisé se nenit 14 paragrafit 1.6, nenit 22, nenit
24, nenit 25 dhe nenit 27 te Ligjit pér te Drejtat dhe Pérgjegjésité e Deputetit, Nr.
03/L111, té 4 gershorit 2010]. Kjo pér faktin se né rastin KO119/10, Gjykata nuk ka
vlerésuar pagat e deputetéve por pensionet shtesé té tyre, pér té cilat Gjykata ka
konsideruar se krijon diskriminim ndaj pjesétaréve té tjeré té shogérisé dhe
pensionistéve né Kosové, pasi deputetét do té pérfitonin pensione substanciale, nga
buxheti i shtetit pa kontributin e tyre, qé nuk ishte rasti me pjesétarét e tjeré tée
shoqériseé.

Né lidhje me kété, Gjykata rikujton se trajtimi éshté diskriminues nése njé individ
trajtohet ndryshe nga té tjerét né pozita ose situata té ngjashme dhe nése ky
ndryshim né trajtim nuk ka ndonjé justifikim objektiv dhe té arsyeshém. Gjykata
pérsérit se trajtimi i ndryshém duhet té ndjeké njé géllim legjitim pér té€ gené i
justifikuar dhe duhet té keté njé marrédhénie té arsyeshme proporcionaliteti
ndérmjet mjeteve té pérdorura dhe géllimit qé kérkohet té arrihet. (Shih rastin e
GJEDNJ-sé Marckx kundér Belgjikés, Kérkesa nr. 6833/74, Aktgjykimi i 13
gershorit 1979, paragrafi 33).

Né lidhje me kété, Gjykata konsideron se dallimi né paga né vetvete nuk krijon
trajtim té pabarabarté pér géllime te nenit 3 dhe 7 té Kushtetutés. Rrjedhimisht,
parashtruesit nuk kané paragitur fakte bindése se pagat e parapara né vendimin e
kontestuar trajtojné ndryshe pozita ose situata té ngjashme dhe nése ky ndryshim
né trajtim nuk ka ndonjé justifikim objektiv dhe té arsyeshém.

Pérfundim

117.

118.

119.

Gjykata déshiron té theksojé se nuk éshté brenda fushéveprimit té€ saj qé té vlerésojé
apo té zévendésojé politikat publike té pércaktuara nga organi legjislativ apo
ekzekutiv. Parimi i ndarjes sé pushteteve detyron Gjykatén qé té respektojé
pércaktimin e politikave nga organet gjegjése kushtetuese. Vendimet themelore té
politik-bérjes pér geverisjen e vendit duhet té merren nga organet kushtetuese me
legjitimitet demokratik, pérkatésisht nga Kuvendi dhe Qeveria. Ato organe — pér
shkak té natyrés sé tyre dhe legjitimitetit demokratik — jané té thirrura pér té
pércaktuar dhe avancuar politikat buxhetore, ekonomike dhe sociale té vendit (shih,
GJEDNJ mutatis mutandis, Dubska dhe Krejzova kundér Republikés Ceke [DHM],

§ 175).

Gjykata konsideron se organet kushtetuese jané té obliguara té pérfillin kompetencat
e njéri-tjetrit gjaté ushtrimit té funksioneve té tyre kushtetuese. Situatat e paqgarta
pér sa i pérket ushtrimit t€ kompetencave, sikurse rasti nén shqyrtim, né t€ ardhmen
mund té shmangen me nxjerrje té ligjeve pérkatése pér Qeveriné dhe pér pagat e
funksionaréve shtetéror.

Si pérfundim, Gjykata konsideron se parashtruesit e kérkesés nuk kané paraqitur
prova bindése pér té mbéshtetur pretendimet e tyre se vendimi i kontestuar i
Qeverisé ka prodhuar efekte kushtetuese, né kuptim té cenimit té kompetencave
kushtetuese té Kuvendit, apo shkelje té ndonjé dispozite kushtetuese.

Kérkesa pér masé té pérkohshme

120. Gjykata rikujton se parashtruesit e kérkesés gjithashtu kérkojné nga Gjykata gé té

121.

122.

123.

nxjerré vendim pér caktimin e masés sé pérkohshme, pérkatésisht ndalimin e
ekzekutimit té vendimit té kontestuar deri né vendosjen e rastit nga Gjykata, sepse
“nése zgjatet kjo situaté kunder kushtetuese buxheti i Republikés sé Kosovés do té
pésojé humbje té médha monetare té paparashikuara”.

Gjykata rikujton se, mé 6 shkurt 2018, Qeveria njoftoi se kishte nxjerré vendim pér
pezullimin e pérkohshém té vendimit té kontestuar té Qeverisé deri né marrjen e
vendimit pérfundimtar té Gjykatés pér kété ¢éshtje.

Duke gené se Vendimi i kontestuar ishte pezulluar nga Qeveria, Gjykata konsideron
se nuk ka nevojé té shqyrtojé kérkesén pér masé té pérkohshme.

Prandaj, né pajtim me nenin 27 (1) té Ligjit dhe me rregullin 55 (4) té Rregullores sé
punés, kérkesa e parashtruesit pér masé té pérkohshme refuzohet si e pabazuar.

PER KETO ARSYE
Gjykata Kushtetuese, né mbéshtetje té neneve 113. 2 (1) dhe 116. 2 té Kushtetutés, neneve
27 (1), 29 dhe 30 té Ligjit dhe né mbéshtetje té rregullave 29, 54, 55 dhe 56 (1) té
Rregullores sé€ punés, mé 29 maj 2018
VENDOS
L TA DEKLAROJE njézéri kérkesén té pranueshme pér shqyrtim né merita;
II. TE KONSTATOJE me shumicé votash se Vendimi i Qeverisé sé Republikés
sé Kosovés nr. 20/14, i 20 dhjetorit 2017, nuk éshté né kundérshtim me
nenet 3 [Barazia para Ligjit], 4 [Forma e Qeverisjes dhe Ndarja e Pushtetit],

7 [Vlerat], 65 [Kompetencat e Kuvendit], 92 [Parimet e Pérgjithshme] dhe
93 [Kompetencat e Qeverisé] té Kushtetutés;

III. TA REFUZOJE kérkesén pér masé té pérkohshme;
IV. TUAKUMTOJE kété aktgjykim paléve;

V.  TA PUBLIKOJE kété aktgjykim né Gazetén Zyrtare, né pajtim me nenin 20
(4) té Ligjit; dhe

VI. TE SHPALLE qé ky aktgjykim hyn né fuqi menjéheré.

Gjyqtari raportues i  Kryetafja ¢ Gjykatés Kushtetuese

ol

. Arta Rama-Hajrizi

